
Minnisblað þetta er ritað að beiðni Landsvirkjunar til að varpa frekara ljósi á möguleg áhrif 
Skatastaðavirkjunar á flæðilönd Héraðsvatna í Skagafirði. Áður hefur komið út minnisblað 
frá Verkís um sama málefni (dagsett 29. apríl 2010). Síðan þá hefur verið ráðist í 
loftmyndatöku af svæðinu með flygildi og nákvæma kortagerð, frekari heimildaöflun og 
greiningu rennslisgagna og kemur þetta minnisblað ásamt fylgiskjölum því í stað eldra 
minnisblaðs.  

Í grófum dráttum er niðurstaða vinnunnar sú að áhrif Skatastaðavirkjunar á flæðiengin 
verða í mesta lagi nokkur skv. einkunnarskala sem notaður er í mati á umhverfisáhrifum. 

1 Stutt yfirlit yfir nokkra þætti í sögu Héraðsvatna  
Í endurminningum Indriða Einarssonar (1972) kemur fram hvar vötnin runnu á 
mismunandi tímum og eru þær leiðir sýndar í viðauka 6.2. Þar sést að á Sturlungaöld (á 
13. öldinni) runnu vötnin ofanverð vestan megin í dalnum framhjá Varmahlíð, sjá svörtu 
strikalínuna á kortinu. Neðanvert runnu þau hins vegar austan við Hegranes og þar til 
sjávar. Einnig kemur fram hjá Indriða að á Sturlungaöld virðast vötnin ekki hafa verið sá 
farartálmi sem síðar varð, enda jöklar mun minni þá.  

Samkvæmt sömu heimild kemur fram að ofanverð Héraðsvötn hafi fært sig til austurs 
síðar, sjá bláu strikalínuna á kortinu og haldið sig austan við Hegranes allt til 1703. Þá 
urðu aftur breytingar og hluti vatnanna tók að renna vestan Hegraness eins og er enn í 
dag, sjá appelsínugulu strikalínurnar á kortinu. 

Í Jarðabók Árna Magnússonar og Páls Vídalíns kemur fram að flæðiengin valda bændum 
búsifjum þar sem margoft kemur fram að fé er „ekki óhætt fyrir foröðum, dýjum og 
kílum“. Þetta eru í raun lýsingar á flæðiengjum þess tíma. Í þeirri bók kemur einnig fram 
að miklar breytingar hafa orðið á sumum jörðum (yfirreiðin á þessu svæði fór fram 1713 
og 14) þar sem vötnin hafa brotið af túnum og engjum. Einnig er algeng umkvörtun mikið 
sandfok en það er í takt við breytingar í öðrum landshlutum á sama tíma, m.a. Laxá í 
Aðaldal. 

Í Jarðabókinni kemur einnig fram að allar jarðir frá Krossanesi að Ytra Vallholti liggja undir 
miklum ágangi Héraðsvatna á veturna sökum íss sem valda því að vötnin hlaupa yfir 
löndin. Orðrétt segir: 

"NB. Allar framanskrifaðar jarðir frá Krossanesi og híngað fyrir utan Ytra 
Vallholt liggja undir skaðvænlegum ágángi Hjeraðsvatna á vetur, þegar þau 
upp stíflast og hlaupa yfir löndin, so þau verða öll undir svelli og ísum hulin, 
so það bannar kvikfje oft bjargræði." Bls. 106. 

Síðan þetta var ritað hefur mikið vatn runnið til sjávar, varnargarðar verið reistir á 
nokkrum stöðum til að hindra landbrot og miklir ræsiskurðir grafnir til að auðvelda 
búrekstur. Að auki hafa vegir og brýr verið byggðar sem einnig hefta náttúrulega hegðun 
vatnanna. Þessir þættir hafa haft töluverð áhrif á vötnin og er nú svo komið að stór 
landsvæði liggja lægra en Héraðsvötnin sjálf. Slíkt getur gerst þegar ár eru að hlaða undir 
sig og hækka en geta ekki breytt um farveg vegna mannvirkja sem hindra eðlilegar 

farvegsbreytingar samfara breyttri hæðarlegu árinnar. Fjallað verður nánar um þessar 
hæðarbreytingar aftar í minnisblaðinu, og sjá má þversnið í flæðilöndin í viðauka 6.5.  

2 Vatnafræði Héraðsvatna  
Flatarmál vatnasviðs Héraðsvatna við Grundarstokk er áætlað um 2680 km2, samkvæmt 
gögnum Vatnamælinga. Vatnasviðið er sýnt í Viðauka 6.1.  Auk þess renna nokkrar aðrar 
ár á flæðiengin og er Svartá þeirra stærst með um 400 km2 vatnasvið.  

Meðalrennsli í Héraðsvötnum við Grundarstokk er um 80 m3/s samkvæmt skýrslu 
Veðurstofu Íslands frá 2015 (Hilmar B. Hróðmarsson). Tíðnidreifing rennslisins má sjá á  
Mynd 1.  

 

 

Mynd 1 Daglegt rennsli Héraðsvatna samkvæmt ónákvæmum rennslislyklum. 
Meðalrennsli 80 m3/s.  

 

Þrjár stórar ár leggja vatn til Héraðsvatna auk Svartár, þær eru Vestari-Jökulsá, Austari-
Jökulsá og Norðurá. Eins og nöfnin bera með sér eru tvær þeirra jökulár. Allar bera þær 
með sér aur til Héraðsvatna og má í því sambandi ekki vanmeta Norðurá en farvegur 
hennar ber þess merki að þar er einnig mikið efni á ferðinni. Sögulegar heimildir benda 
til þess að bæði rennsli ánna og aurburður hafi verið breytilegur á milli tímabila, því geta 
komið tímabil þar sem Héraðsvötn grafa sig aðeins og önnur þar sem þau hlaða undir sig 
miklum aur og flæmist um og breyta um farveg.  

Á Íslandi spilar ísamyndun áa oft stórt hlutverk í þróun þeirra og hegðun. Héraðsvötn eru 
ein þeirra áa. Heimildir sýna glöggt að ísmyndun í ánni getur verið mikil og þegar tíðarfar 
er rysjótt getur hún bæði bólgnað upp og ísstíflur myndast. Hvoru tveggja getur valdið 
því að vatn flæði útfyrir farveginn og breyti dalnum í flóa án þess að rennsli sé mjög 
mikið. Að auki eru heimildir fyrir þrepahlaupum og jakaburði niður Austari-Jökulsá en slík 
flóð hafa nokkrum sinnum skemmt kláfinn við Skatastaði. Slík flóð eru hins vegar aðeins 
rennslismikil í Jökulsánni sjálfri en dempast fljótt þegar niður á flæðilöndin kemur. 
Jakaburðurinn sem fylgir getur hins vegar aukið á stífluhættu á láglendi. 

2.1   Flóð 

Hvað er flóð? Útfrá sjónarhóli rennslismælisins er flóð þegar rennslið er mest, þ.e. í 
mælieiningunni m3/s. Frá sjónarhóli bóndans og flæðilandanna er flóð þegar vatn liggur 
og rennur um land sem að jafnaði er ekki undir vatni.  

Í fyrstu umferð við 
skoðun flóða í 
Héraðsvötnum var 
hin hefðbundna leið 
notuð og rennslis-
tölur skoðaðar og 
mesta rennsli hvers 
árs áranna 1967 til 
2014 fundið. Þessi 
flóð eru unnin útfrá 
rennslisröðum frá 
Veðurstofu Íslands 
þar sem vatns-
hæðarmælingum er 
breytt yfir í rennsli 
með svokölluðum 
rennslislyklum. Að 
auki eru truflanir t.d. 
vegna íss og 
hreinsunar mæli-
tækja teknar út og 
lagfærðar. Ístrufl-
anir eru töluverðar 
við Grundarstokk 
(mælistað Vhm77) 
að auki er mæli-
sniðið ekki stöðugt og lyklar því breytilegir eftir tímabilum og engar rennslismælingar 
verið gerðar eftir 1993 til kvörðunar rennslislykils. Áreiðanleiki gagnanna er því ekki eins 
góður og á mælistöðum sem eru með stöðugra þver- og langsnið, litlar ístruflanir og undir 
stöðugu eftirliti með rennslismælingum.  

Þessi athugun sýndi að stærsta flóð hvers árs í Héraðsvötnum (m.v. m3/s) kemur í 
leysingum á vorin, aðallega í maí en einnig oft í júní. Einstaka sinnum koma stærstu flóð 
ársins utan þessa tíma, þrjú í desember, eitt í febrúar, eitt í mars og þrjú í apríl. Stærð 
þessara flóða og dreifingu þeirra á mánuði ársins má sjá á Mynd 2 sem græna punkta.  

Flóðaheimildir, þar sem flæðilöndin fóru á kaf undir vatn, voru þvínæst skoðaðar en þar 
ber tímunum ekki saman við mesta rennsli í Héraðsvötnum. Af 24 flóðaheimildum á 
tímabilinu 1887-2014 sem fundust, áttu 13 sér stað að vetri til, 3 að hausti, 6 að vori og 
eitt að sumri1. Ekki fundust nánari lýsingar á þeim öllum en rauði þráðurinn var að ís 
stíflaði vötnin svo þau bólgnuðu upp og hlupu yfir í gamla farvegi eða flæddu yfir bakka 
sína. Meira að segja lýsing á vorflóði 5. júní 1949 greinir frá mjög köldu vori og samkvæmt 
Veðráttunni var frost og því ekki ólíklegt að ís hafi haft einhver áhrif. (Páll Jónsson, 2001 
og Veðráttan júní 1949). 

Vatnhæðarmælingarnar við Grundastokk sýna að ístruflanir eru tíðar alla leiðina þangað 
uppeftir eins og sjá má á Mynd 3 sem og Mynd 2. Þar sést að hæstu vatnshæðir mælast 
að jafnaði að vetrum og eru að meðaltali hærri á vetrum en á vorin þó rennslið sé miklu 
minna þá eins og sjá má á Mynd 1. Heimildir herma einnig að ístruflanir ná langt upp 
fyrir mælistaðinn við Grundarstokk og eru varnargarðarnir frá Vindheimabrekkum 
áminning um að áin flæddi áður oft meðfram Vindheimabrekku og yfir vellina að vetri til. 
Mynd 3 sýnir að mesta vatnshæð við Grundarstokk hefur átt sér stað að vetri til. Augljóst 
er af myndinni að ístruflanir hefjast oft í lok október og algengt að þeim ljúki í apríl. 
Íslensk veðrátta er þannig að hretað getur snemma hausts og einnig í byrjun sumars og 

                                            
1 Sumarflóðið samanstóð af miklu rennsli að viðbættri aurskriðu í Norðurá sem stíflaði 

Norðurárdal tímabundið og brast svo fram með látum. (Hjalti Pálsson, 2007) 

Mynd 2 Dagsetning og stærð stærstu flóða hvers árs samkvæmt 
mælingum við Grundarstokk árin 1967 til 2014. 

því ekki ólíklegt að flest flóðanna á engjunum sem getið er um séu samspil íss og rennslis 
en þar sem heimildir greina ekki alltaf orsakir flóðanna er ekki hægt að alhæfa útfrá þeim. 

 

 

Mynd 3 Tíðnidreifing vatnshæðarmælinga við Grundarstokk hvern dag ársins.   

Öll stór flóð sem heimildir greina frá og mælingar ná yfir voru skoðuð nánar og er þeirri 
skoðun lýst í Viðauka 6.3. Niðurstaðan er að alltaf (nema í flóðunum 1967 en þar er engu 
að síður vetur og því líklegt að ís spili þar einnig rullu þó svo að það sé ekki tekið fram 
sérstaklega) er um að ræða flóð vegna ístruflana samfara leysingu. Aldrei er getið um að 
vorflóð eða önnur stór rennslisflóð án ístruflana valdi miklum flóðum á flæðilöndunum.   

Flóðför mikils flóðs sem kom í desember 2006 voru mæld upp og gaf Veðurstofa Íslands 
út flóðakort sem sýnir útbreiðslu þess flóðs. Flóðakortið má sjá í Viðauka 6.6. Á kortið er 
búið að bæta mælingum á vatnshæð þann 15. apríl 2010 sem gerðar voru við 
meðalrennsli, um 95 m3/s. 

 

2.2  Flæðilöndin  

Flæðilöndin eru marflöt og árfarvegurinn fellur aðeins um 9 m á um 20 km löngum kafla 
frá Grundarstokk að sjávarmáli eða innan við  0,5‰ að meðaltali sem er meðal alminnsta 
langhalla sem þekkist í íslenskum ám. Fyrir vikið eru farvegir Héraðsvatna um flæðilöndin 
óstöðugir og lítilsháttar breyting á árbotni getur breytt farvegum og rennslisleiðum 
verulega og slíkar breytingar gerast hvort sem virkjað verður við Skatastaði eða ekki. 

Áhrifa sjáfarfalla gætir nokkuð inn í land. Munur flóðs og fjöru er þó ekki mikill í Skagafirði 
og stórstraumsflóð nær að meðaltali ekki nema upp í 0,7 m y.s. Sjávarfalla gætti ekki 
upp í Miklavatni þegar mælt var þar í stórstraumsflóði þann 10. desember 2015. Miklavatn 
er í hæð 0,8 m y.s. Óvíst er hversu langt uppeftir meginfarveginum bakvatnsáhrifa gætir.  

Jarðvegsgerð er breytileg á flæðilöndunum og ekki liggja fyrir upplýsingar þar að lútandi. 
Almennt virðist jarðvegur þó mjög þéttur og því ræðst staða jarðvatns og bleyta 
flæðilandanna ekki síður af úrkomu undanfarinna daga og vikna sem safnast í polla og 
lægðir frekar en af vatnsborði árinnar að jafnaði yfir sumarið. Flæðilöndin vestan 
Hegraness eru augljóslega undir áhrifum af Miklavatni, en í það rennur Reynistaðará og 
allir framræsiskurðir vestan vatnanna og hafa Héraðsvötn ekki áhrif á vatnafar þessa 
svæðis nema í stórflóðum þegar flæðir útfyrir farveg þeirra.  

Samfelldar síritandi vatnshæðarmælingarnar við Grundarstokk sýna að svo virðist sem 
botn árinnar hafi tekið miklum breytingum á þeim síðastliðnum 50 árum sem mælingarnar 
ná yfir. Lágrennslið síðla hausts og um veturinn (lægstu punktarnir á hverju ári) ættu að 
vera í sömu hæð ef sniðið, og þá að sama skapi langhalli/hæðarlega árinnar, væri stöðugt.  
Greinilegt er að botninn hefur hækkað jafnt og þétt um allt að 0,4 m á árum 1996 til 
2006, eins og sést á Mynd 4 sem sýnir daglegar vatnshæðar mælingar við Grundarstokk 
árin 1966 til 2014. Aðrar minni sveiflur má einnig hugsanlega greina á myndinni.  

 

Mynd 4 Mæld vatnshæð við Grundarstokk í m y.s. árin 1966 til 2014 

Öðrum nýlegum heimildum ber einnig saman við þetta en þar kemur fram að vötnin hafa 
verið að bera undir sig og hækka síðustu árin. Sem dæmi má nefna umfjöllun um flóðið 
2000 en í einni heimild um það flóð (Páll Jónsson, 2001) stendur eftirfarandi:  

„...og hólinn norðan við húsið sem aldrei fór vatn yfir fyrr en í flóðinu í mars 
2000.“  

Hér er átt við hól við Ytri Húsabakka. Ekki er ólíklegt að hér séu áhrif hækkandi botns að 
valda breytingum. Líklegt er að áin hafi byrjað að hlaða undir sig neðanfrá og áhrifin 
smám saman bakkað upp með ánni upp að og upp fyrir Grundarstokk, því er hugsanlegt 
að hækkun við Ytri Húsabakka hafi verið orðin nokkur árið 2000. Í minnisblaði frá 2011 
(Bjarni Maronsson) kemur einnig fram að botn vatnanna hafi hækkað á síðustu árum á 
milli Stóru-Grafar syðri og Sjávarborgar. 

Kortagerðin sem ráðist var í árin 20014 og 15 (sjá Viðauka 6.4) sýnir að land liggur víða 
nokkuð lægra en vötnin. Viðauki 6.5 sýnir nokkur snið í Héraðsvötnin og flæðilöndin þar 
sem búið er að skala hæðarásinn 100 falt til að hæðarbreytingarnar verði greinilegri. 
Munar sums staðar hátt í meter á landi vestan við Héraðsvötnin og vatnsborði þeirra í 
lágrennsli en lítið vatn var í vestari vötnunum þegar loftmyndirnar voru teknar. 

Leiðigarðar og aðrar manngerðar hindranir við vötnin valda því að ef á annað borð flæðir 
út fyrir farveg vatnanna út á flæðilöndin fara stór svæði undir vatn. Þetta passar vel við 
lýsingu heimamanna í Viðauka 6.7, þegar bóndinn að Ögmundarstöðum rauf skarð í 
stífluna í gömlum áveituskurði.   

„Vatnið braust af miklum krafti inn í skurðinn, nánast allt undirlendið frá 
Reynistað norður að Sjávarborg fór undir vatn, að undanskildum 
vatnabakkanum. Mjög erfitt reyndist að stífla innrennslið en tókst með 
stórvirkum vinnuvélum“.   

Viðauki 6.4 sýnir langsnið í vötnin frá sjó upp að Grundarstokk og áætlaðan halla 
vatnsborðsins þegar „órói“ í mati á hæð vatnborðsins hefur verið jafnaður út. Þar kemur 

meðal annars fram að nær enginn halli er á farveginum næstu 4 km neðan Grundarstokks, 
og er það í samræmi við þá hækkun sem virðist vera að eiga sér stað á  botni farvegarins 
þar samkvæmt vatnshæðarmælingum (sbr.  Mynd 4).  

3 Áhrif Skatastaðavirkjunar 
Fyrirhuguð Skatastaðavirkjun myndi nota vatn af um 775 km2 stóru svæði eða af um 30% 
vatnasviðs Héraðsvatna ofan Grundarstokks. Allt veitusvæði til virkjunar er ofan 710 m 
y.s og um 143 km2 þar af á jökli. Meðalrennsli til virkjunar er áætlað um 27,2 m3/s. Með 
Skatastaðavirkjun, samkvæmt tillögu C og D (Nr. R317 C og D í 3. áfanga 
Rammaáætlunar), breytist meðalrennsli Héraðsvatna ekki við flæðilöndin en dreifing 
rennslisins innan ársins breytist. 

Athugun á mældu rennsli við Eyfirðingavað (vhm 67), sem til eru ofan væntanlegrar 
virkjunar síðan árið 1985, og áætluðu rennsli við Grundarstokk gefur til kynna að stærstu 
árlegu flóð við Grundarstokk minnki að meðaltali úr 410 m3/s niður í um 310 m3/s eða 
um 24%, verði af virkjun, eins og sést á Mynd 5. Minnkun stærstu vorflóða vegna 
virkjunar yrði mun minni en breytileikinn í flóðunum milli ára. Þessi flóð virðast heldur 
ekki vera þau sem valda því að flæðilöndin flæði, eins og áður segir.   

 

 

Mynd 5 Stærstu flóð ársins við Grundarstokk og hve stór þau hefðu orðið ef 
Skatastaðavirkjun hefði verið til staðar.  

Þegar kemur fram á sumar verða áhrif virkjunar á rennsli í Héraðsvötnum við flæðilöndin 
svipuð og að vorlagi en meðalrennslið minnkar þá úr um 150 m3/s í 110 m3/s  eða um 
25% og stærstu flóð sennilega álíka eða jafnvel meira. Á þessum tíma hefur magn rennslis 
óveruleg áhrif á flæðilöndin.  

Upp úr miðjum ágúst verða áhrifin á rennsli og flóð óveruleg þar sem þá er miðlunarlónið 
að jafnaði orðið fullt. Yfir veturinn mun meðalrennslið verða um 25% meira eftir virkjun 
eða 75m3/s í stað um 60 m3/s.  

Þó vetrarrennslið verði aðeins meira en áður í Héraðsvötnum eftir tilkomu virkjunar er 
ólíklegt að það breyti neinu að ráði þar því Vestari-Jökulsá og Norðurá munu eftir sem 
áður sjá Héraðsvötnum fyrir breytilegu rennsli og þannig halda við því ferli sem fyrir er 
að vötnin sprengi af sér ísinn þegar þýðu kaflar bresta á. Ísmyndun mun áfram verða 
mikil og það er þetta samspil ísmyndunar og þíðukafla sem virðist valda flóðunum sem 
breyta dalnum í flóa. 

Aurburður mun minnka sem nemur grófum framburði jökulvatnsþáttarins frá Austari-
Jökulsá. Áfram kemur efni með Vestari-Jökulsá og Norðurá. Ekki má heldur gleyma því 

3
4

2

3
2

4 3
4

6

4
1

3

5
2

6

3
5

9

5
6

4

5
0

9

3
5

5

4
7

4

5
7

0

2
3

3

4
9

7

2
3

6

5
3

8

4
0

3 4
4

6

3
7

8 4
1

3 4
5

6

2
5

9

6
7

6

3
4

3

3
4

1

4
3

6

3
4

2

2
4

2

3
7

5 4
1

2

3
0

3

1
9

4

2
9

4

2
7

6

3
6

5

3
6

3

2
4

5

5
1

8

3
3

7

3
11

2
6

9

3
8

6

2
0

9

4
0

3

V
an

ta
r

4
4

1

3
0

1 3
3

2

3
2

1

2
5

7 2
9

8

2
5

7

4
2

0

2
1

9 2
5

1

4
0

7

2
6

3

1
7

9

2
8

6 3
3

2

2
6

4
0

100

200

300

400

500

600

700

800

S
tæ

rs
ta

 s
ó

la
rh

ri
n

g
sr

en
n

sl
i 

í 
m

3
/s

Áætlað stærsta flóð við Grundarstokk
án virkjunar

Áæltlað stærsta flóð við Grundarstokk
með Skatastaðavirkjun



 
 

 

V:\05\05124\V001\1-samsk\minnisbl\05124001-1-MB-0020-Flaedilond_Heradsvatna.docx  7/15 

að vatnasviðið einkennist einnig af tíðum aurskriðum sem spila líka hlutverk í þróun 
Héraðsvatna. Samkvæmt Jarðabókinni spilltu aurskriður, sem báru bæði leir og grjót, 
engjum og túnum bænda og sumar fóru beina leið í Norðurá. 

4 Niðurstöður og samantekt 
Sú úttekt sem hér hefur verið greint frá sýnir að: 

 Héraðsvötn í sinni núverandi mynd eru mótuð af manngerðum hömlum, m.a. 
varnargörðum, áveitum, framræsiskurðum, vegum og brúm. 

 Síðustu ár hafa vötnin verið að hækka og aukið þannig á hættuna á því að áin 
flæði yfir í nýja farvegi. 

 Héraðsvötn renna á löngum köflum hærra en landið til hliðar og flóð hafa því 
takmörkuð áhrif á flæðilöndin þar til flæðir útfyrir farveg Héraðsvatna. 

 Flæðiengin flæða aðallega vegna samspils rennslis og ísmyndana í vötnunum. 

 Skatastaðavirkjun minnkar rennsli í mestu flóðum í Héraðsvötnum að jafnaði um 
25%. 

 Skatastaðavirkjun veldur því að aurburður minnkar og getur þannig hugsanlega 
stöðvað þá hækkun botns vatnanna sem hefur verið í gangi síðustu ár. Með 
tímanum gæti ferlið snúist við, áin orðið stöðugri í farvegi sínum og hugsanlega 
orðið lækkun farvegar.  

 Skatastaðavirkjun er því ekki talin hafa teljandi áhrif á flæðilöndin verði hún 
byggð.  

 

Það er því ljóst að áhrif Skatastaðavirkjunar á vatnsstöðu flæðilandanna verða í mesta 
lagi nokkur skv. einkunnarskala sem notaður er í mati á umhverfisáhrifum.  Með 
mótvægisaðgerðum sem fælust í endurheimt votlendis sem þurrkað hefur verið upp í 
gegnum tíðina væri sennilega komist nær upprunaleika flæðilandanna. Það verður samt 
einnig að hafa hagsmuni landbúnaðar á svæðinu í huga, en framræsla var á sínum tíma 
gerð til að létta undir með honum. 

6 Viðaukar 

6.1 Yfirlitsmynd af vatnasviði Héraðsvatna (A4) 

6.2 Héraðavötn á mismunandi tímabilum (A4) 

6.3 Stærstu flóð í Héraðsvötnum 

6.4 Kortlagning og langsnið í Héraðsvötn (4*A3) 

6.5 Grunnmyndir af Héraðsvötnum(3*A4) og 11 Þversnið (A3) 

6.6 Flóðakort desember 2006 (A3) 

Handrit af flóðakorti Veðurstofu Íslands af miklu flóði 20. desember 2006, en þá 
var vatnshæð við Grundarstokk 11,34 m y.s og rennsli sennilega um  700 m3/s.  Inná 
kortið hafa einnig verið settar mælingar á vatnshæð og landhæð gerðar af  Verkís 
15. apríl 2010 en þá var vatnshæð við Grundarstokk  9,95 m y.s og rennsli (~95 
m3/s) því nálægt meðalrennsli.  

 

6.7 Minnispunktar um flæðilönd Héraðsvatna (Bjarni Maronsson, 
eftir símtal við Helga Sigurðsson bónda Reynistað.  

Viðauki 6.3  Stærstu flóð í Héraðsvötnum 

Mynd 6 sýnir rennslismælingar/mat á rennsli árið 1967. Samkvæmt fréttaannáli í 
Tímanum lokuðu Héraðsvötn vegum í Skagafirði í desember það árið. Tímasetning kemur 
ekki fram og því ekki hægt að segja með vissu hvenær flóðið hófst en líklegt er að það 
hafi borið upp á sama tíma og mesta rennsli þess árs sem samkvæmt myndinni hefur 
verið í byrjun desember, sjá græna þríhyrninginn á myndinni.   

Önnur heimild greinir frá því að leiðin um Skagafjörð lokaðist vegna vatnavaxta í 
Héraðsvötnum í byrjun árs. Heimildin er úr Alþýðublaðinu og er frá 18. janúar 1967. Þar 
segir:  

„Hefur fjarað mikið úr Héraðsvötnum en þegar flóðið var mest lokaðist leiðin 
þar um Skagafjörð.“ 

Mynd 6 sýnir hins vegar enga breytingu á rennsli við Grundarstokk en flóð er greinilegt í 
Svartá. Á þessum tíma er allt rennsli áætlað við Grundarstokk og ekki víst að 
rennslisgögnin séu rétt.   

 

Mynd 6 Rennslismælingar/mat við mælistaði á vatnasviðinu fyrir árið 1967. 

Mynd 8 sýnir árið 1970 en það ár er talað um mestu flóð sem vitað er um í Héraðsvötnum 
(fréttafyrirsögn). Heimildin er úr Tímanum þann 17. mars, og er birt á Mynd 7. Athygli 
vekur að Mynd 8 sýnir lítið rennsli við Grundarstokk en flóð í Svartá. Líklega er rennslismat 
við Grundarstokk rangt þar sem í báðum tilfellum sem þetta á við (flóðið í janúar 1967 
og þetta flóð) eru mikil flóð í gangi annars staðar á landinu og því miklar líkur á að rennsli 
hafi aukist við Grundarstokk. Ekki er því treyst á þessar tölur, hins vegar skiptir hitt máli 
og það er tíminn og lýsingin á því seinna sem staðfestir að ís hafi átt mestan þátt í því 
flóði.  

Mynd 7 Frétt úr Tímanum. Þriðjudagur 17. marz 1970. – 54. árg. 

 

 

Mynd 8 Rennslismælingar/mat við mælistaði á vatnasviðinu fyrir árið 1970. 

Mynd 9 sýnir árið 2000 en það ár greina heimildir frá því að ein mestu flóð sem komið 
hafa hafið orðið 28. mars. Samkvæmt mæligögnum er rennslið á þeim tíma metið en ekki 
mælt vegna truflana og því erfitt að segja til um hvort rennslið sé rétt metið eins og það 
er sýnt á grafinu, sjá græna þríhyrninginn. Vatnshæðin fór hinsvegar í 10,2 m y.s þann 
dag við Grundarstokk. Athygli er hins vegar dregin að því að metið rennslismagn í þessu 
flóði er lægra en lægstu „stærstu árlegu vorflóð“ samkvæmt Mynd 2 í minnisblaðinu og 
fimm önnur flóð á þessu ári voru stærri en í þessum flóðaviðburði í mars en engar heimildir 
fundust sem benda til þess að þá hafi flæðiengin farið undir vatn, enda þó vatnshæðin við 
Grundarstokk hafi í flóðinu í maí farið í 10,6 m y.s.  

Mynd 9 Rennslismælingar/mat við mælistaði á vatnasviðinu fyrir árið 2000. 

Lýsing á umræddu flóði 28. mars (Héraðsskjalasafn Skagfirðinga, 2010) er á þá leið: 

„Stærsta flóð sem komið hefur í Vötnin á síðari tímum hófst um hádegi 
28. mars árið 2000 þegar klakastífla myndaðist um kílómeter fyrir framan 
Húsabakkabæina, sem standa á bökkum Héraðsvatna. Stóð flóðið í um 
það bil einn sólarhring og var Skagafjörður eins og stöðuvatn yfir að líta. 
Flóðið náði um hálfan meter upp á veggi íbúðarhússins á Ytri-Húsabakka 
og skemmdir af flóðinu urðu afar miklar, bæði á húsum og ekki síður á 
túnum, vegum og girðingum bænda.“  

Árið 2006 er þekkt fyrir mikil desemberflóð víða á landinu. Tvær heimildir fundust fyrir 
vatnasvið Héraðsvatna. Fyrri greinir frá skemmdum á kláfnum við Skatastaði (Hjalti 
Pálsson, 2007) í Austari Jökulsá þann 19. desember. Í heimildinni segir: 

„Kláfurinn slitnaði aftur niður í jakaburði þegar Jökulsáin fór í stórflóð 19. 
desember 2006.Þá mun kassinn hafa verið úti á miðjum strengjum og 
jakaburðurinn náði honum og eyddi gjörsamlega.“ 

Hin er úr Fréttablaðinu frá 22. desember en þar segir:  

„Tugum hrossa var bjargað á þurrt við Héraðsvötn í Skagafirði í gær þegar 
vötnin bólgnuðu vegna klakastíflna og flæddu yfir stórt landsvæði.  

... 

„Það er lítill hæðarmunur við vötnin og mikill flati þarna. Þetta er bara á 
að líta eins og stórt vatn.“ “ 

Tímamunurinn hér er athygliverður en Austari Jökulsá brýtur af sér klakaböndin þann 19. 
en þá er enn ekki mikið rennsli í Héraðsvötnum. Hrossunum er svo bjargað eftir að 
toppinum er náð. Varhugavert er að taka rennslisupplýsingunum of bókstaflega því 
bakvatnsáhrif eru möguleg við mælinn frá ísstíflum neðar í ánni.  

Mynd 10 Rennslismælingar/mat við mælistaði á vatnasviðinu fyrir árið 2006. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 
 

 

Viðauki 6.4  Kortlagning og langsnið í Héraðsvötn (4*A3) 

HALLI Á AUSTURGREIN HÉRAÐSVATNA ER MEÐ HALLA 0,21‰ FRÁ BRÚ OG AÐ STÖÐ 3100, 1,97‰
AÐ 3660 OG ÞAÐAN 0,31‰ AÐ STÖÐ 8800, 0,63‰ AÐ STÖÐ 11800 EN ÞAR FYRIR OFAN ER HALLINN
0,28‰

HÆÐARMÓDEL FYRIR HÉRAÐSVÖTN OG NÁGRENNI FRÁ SJÓ OG SUÐUR FYRIR GRUNDARSTOKK VAR
GERT MEÐ ÞVÍ AÐ TAKA MYNDIR MEÐ TRIMBLE UX5 FLYGILDI OG VINNA SÍÐAN GÖGNIN MEÐ
TRIMBLE UAS MASTER HUGBÚNAÐI. MYNDPUNKTAR VORU MÆLDIR ÚT MEÐ TRIMBLE R8 GPS
TÆKJUM ÚT FRÁ FASTMERKJUM Á SVÆÐINU. NÁKVÆMNI HÆÐARMÓDELS < 0,5m OG PUNKTSTÆRÐ
MYNDA ER 0,5m.
ÓRÓI ER Í HÆÐARLEGU LANDS Í ÁRFARVEGINUM VEGNA MISMUNANDI HÆÐA Á EYRUM OG VILLUM
SEM KOMA VEGNA MYNDVINNSLU.

HÆÐARLEGA HÉRAÐSVATNA FRÁ ÞEIM STAÐ SEM ÁIN SKIPTIST OG SUÐUR FYRIR GRUNDARSTOKK SÝNIR AÐ HALLI ER UM 0,48‰ AÐ STÖÐ 17184 OG
0,80‰ FRÁ STÖÐ 17184 AÐ STÖÐ 19286 OG ÞAÐAN 0,09‰ SUÐUR FYRIR GRUNDARSTOKK.

HÆÐARMÓDEL FYRIR HÉRAÐSVÖTN OG NÁGRENNI FRÁ SJÓ OG SUÐUR FYRIR GRUNDARSTOKK VAR GERT MEÐ ÞVÍ AÐ TAKA MYNDIR MEÐ TRIMBLE UX5
FLYGILDI OG VINNA SÍÐAN GÖGNIN MEÐ TRIMBLE UAS MASTER HUGBÚNAÐI. MYNDPUNKTAR VORU MÆLDIR ÚT MEÐ TRIMBLE R8 GPS TÆKJUM ÚT FRÁ
FASTMERKJUM Á SVÆÐINU. NÁKVÆMNI HÆÐARMÓDELS < 0,5m OG PUNKTSTÆRÐ MYNDA ER 0,5m.
ÓRÓI ER Í HÆÐARLEGU LANDS Í ÁRFARVEGINUM VEGNA MISMUNANDI HÆÐA Á EYRUM OG VILLUM SEM KOMA VEGNA VATNS.

Viðauki 6.5  Grunnmyndir af Héraðsvötnum(3*A4) og 11 Þversnið 
(A3) 

Landsvirkjun, minnispunktar um flæðilönd Héraðsvatna.DRÖG 
 

 Talið að botn Héraðsvatna hafi hækkað á seinni árum vegna þess að 

veruleg vetrarflóð koma ekki lengur. Flóðin grófu upp úr botninum 

og  mynduðu ála.  

 Áveitur á flæðiengi liðu undir lok fyrir 40-50 árum. 

 Vesturbakki Héraðsvatna vestan Hegraness er áberandi hærri en 

flæðilandið vestur af  bakkanum. Dæmi: Fyrir nokkrum árum (Ártal 

vantar, líklega um 2000) rauf  bóndi á Ögmundarstöðum stíflu á 

vatnabakkanum.  Stíflan var í gömlum áveituskurði og varnaði 

vötnunum að renna til vesturs inn á fyrrum flæðiengjar í landi 

Ögmundarstaða.  Vatnið braust af miklum krafti inn í skurðinn, 

nánast allt undirlendið frá Reynistað norður að  Sjávarborg fór undir 

vatn, að undanskildum vatnabakkanum. Mjög erfitt reyndist að stífla 

innrennslið en  tókst með stórvirkum vinnuvélum. 

 Á seinni árum eru flæðilöndin yfirleitt ekki heyjuð og alls ekki að 

staðaldri. 

 Við vesturkvísl Héraðsvatna er túnrækt á Syðri- og Ytri-Húsabakka 

(vesturbakki) og í Keldudal (austurbakki). 

 Við austurkvísl Héraðsvatna er túnrækt í Eyhildarholti, Ketu, Hamri 

og Ríp. 

 Flæðilöndin eru víða allgóð til túnræktar en enn sem komið er hafa 

bændur óvíða notað sér það að ráði.  

 Ekki er búist við því að áhugi sé fyrir endurheimt votlendis á þessum 

slóðum. 

 Staðbundin endurheimt votlendis er vart framkvæmanleg vegna 

áhrifa langt út fyrir landareign þeirrar jarðar sem endurheimtin gerist 

á. 

 Flæðilöndin eru mest notuð til beitar, aðallega hrossabeitar en einnig 

til sauðfjár- og nautgripabeitar. Mjög mikilvæg beitarlönd fyrir 

margar jarðir. 

Helsta heimild: Símtal við Helga Sigurðsson, bónda á Reynistað, 
11.12.2015. 

Bjarni Maronsson 


